
Emenda 1
Tamás Meszerics, Bodil Ceballos, Keith Taylor
f'isem il-Grupp Verts/ALE

Mozzjoni għal riżoluzzjoni konġunta
PPE, S&D, ECR, ALDE
L-eskalazzjoni tal-vjolenza bejn l-Iżrael u l-Palestina

Mozzjoni għal riżoluzzjoni konġunta
Paragrafu 7

Mozzjoni għal riżoluzzjoni konġunta Emenda

7. Jitlob, f'dan l-ispirtu, għal sforzi serji u 
kredibbli miż-żewġ naħat u mill-komunità 
internazzjonali biex jitkomplew it-taħditiet 
ta' paċi diretti bejn l-Iżraeljani u l-
Palestinjani, biex jinkisbu riżultati konkreti 
f'dawn it-taħditiet; jerġa' jħeġġeġ lill-UE 
tiżvolġi rwol aktar attiv fl-isforzi li l-għan 
tagħhom huwa li tinkiseb paċi ġusta u 
dejjiema;

7. Jitlob, f'dan l-ispirtu, għal sforzi serji u 
kredibbli miż-żewġ naħat u mill-komunità 
internazzjonali biex jitkomplew it-taħditiet 
ta' paċi diretti bejn l-Iżraeljani u l-
Palestinjani, biex jinkisbu riżultati konkreti 
f'dawn it-taħditiet; jerġa' jħeġġeġ lill-UE 
tiżvolġi rwol aktar attiv fl-isforzi li l-għan 
tagħhom huwa li tinkiseb paċi ġusta u 
dejjiema; jistieden lill-UE tissodisfa r-
responsabbiltajiet tagħha bħala attur 
influwenti u tieħu inizjattiva ċara u 
komprensiva favur il-paċi fir-reġjun, anke 
billi tuża l-poteri kollha għad-
dispożizzjoni tagħha, partikolarment dawk 
ġuridiċi, ekonomiċi u diplomatiċi, biex 
tippromwovi r-rispett effettiv tad-dritt 
umanitarju internazzjonali u tad-dritt 
internazzjonali dwar id-drittijiet tal-
bniedem;

Emenda 2
Tamás Meszerics, Bodil Ceballos, Keith Taylor
f'isem il-Grupp Verts/ALE

Mozzjoni għal riżoluzzjoni konġunta
PPE, S&D, ECR, ALDE
L-eskalazzjoni tal-vjolenza bejn l-Iżrael u l-Palestina

Mozzjoni għal riżoluzzjoni konġunta
Paragrafu 4a (ġdid)

Mozzjoni għal riżoluzzjoni konġunta Emenda

4a. Huwa preokkupat li proġetti ta' 
żvilupp u għajnuna f'Gaża ffinanzjati 
mill-UE u l-Istati Membri setgħu nqerdu 
jew setgħet saritilhom il-ħsara b'riżultat 
tal-attakk Iżraeljan, u jitlob lir-
Rappreżentant Għoli tal-UE għall-
Affarijiet Barranin u l-Politika ta' Sigurtà 
tirrapporta dwar il-valutazzjoni tal-ħsarat 
mis-servizzi tal-Kummissjoni u, jekk dawn 
jiġu kkonfermati, tirrapporta dwar 
pjanijiet b'reazzjoni għall-qerda ripetuta 
ta' proġetti ffinanzjati mill-UE min-naħa 
tal-Iżrael; 

Or. en

Emenda 3
Tamás Meszerics, Bodil Ceballos, Keith Taylor
f'isem il-Grupp Verts/ALE

Mozzjoni għal riżoluzzjoni konġunta
PPE, S&D, ECR, ALDE
L-eskalazzjoni tal-vjolenza bejn l-Iżrael u l-Palestina

Mozzjoni għal riżoluzzjoni konġunta
Paragrafu 6a (ġdid)

Mozzjoni għal riżoluzzjoni konġunta Emenda

6a. Itenni li t-titjib tar-relazzjonijiet bejn l-
UE u l-Iżrael irid jiddependi ferm fuq 
rispett strett tad-dritt umanitarju 
internazzjonali u tad-dritt internazzjonali 
dwar id-drittijiet tal-bniedem, inklużi t-
tneħħija minnufih tal-imblokk fl-Istrixxa 
ta' Gaża, li ilu fis-seħħ mill-2007 u 
kkawża kriżi umanitarja profonda li 
affettwat lill-popolazzjoni ta' 
1.7 miljun ruħ ta' Gaża, waqfien totali tal-
kostruzzjonijiet ta' insedjamenti fit-
Territorju Palestinjan Okkupat, u impenji 
u azzjonijiet reali bl-għan ta' soluzzjoni 
komprensiva favur il-paċi;

